
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সপ্তম পরিচ্ছেদ।
৪১


Reinet) প্রদেশীয় বুয়রদিগের ব্যবহারার্থ পাঠাইয়া দিয়াছিলেন; কিন্তু ঐ সকল দ্রব্য বুয়রদিগের হস্তগত হইবার পূর্বেই আলগোয়া উপসাগরে (Algoa Bay) একথানি ইংরাজ রণপোতের দ্বারা ধৃত হয়।

 জাভার শাসনকর্তাও, একবার একখানি জাহাজে যুদ্ধোপযোগি দ্রব্য, কাপড়, কাফি ও চিনি প্রভৃতি, বুয়র কৃষকদিগের ব্যবহারার্থ, প্রেরণ করেন; কিন্তু দুর্ভাগ্যবশতঃ, ঐ জাহাজ আল্গোয়া উপসাগরে (Algoa Bay) উপনীত হইবার পূর্ব্বেই, প্রবল ঝটিকা উত্থিত হওয়ায়, উহার এরূপ ক্ষতি হয় যে, পুনঃসংস্করণের নিমিত্ত, উহাকে ডিলেগোয়া উপসাগরে (Delagoa Bay) আনিতে হয়। সেইস্থানে কয়েকজন পর্ত্তুগীজের সাহায্যে, ইংরাজ নাবিকগণ ঐ সকল দ্রব্য অধিকার করিয়া লন।

 ইহার পরে হলণ্ড হইতে একত্র নয়খানি জাহাজ এডমিরাল লুকাশ (Admiral Lucas) নামক এক ব্যক্তির কর্ত্তৃত্বাধীনে বুয়রদিগের সাহায্যার্থে ইংরাজদিগের বিরুদ্ধে প্রেরণ করা হয়। কিন্তু ইংরাজদিগের কৌশলে পড়িয়া, তাঁহাকে বাধ্য হইয়া সালধানা উপসাগরের (Saldanha Bay) মধ্যে গমন করিতে হয়। সেইস্থানে বিশেষরূপ বিপদগ্রস্থ হইয়া, একদিক্ হইতে ইংরাজ পোতশ্রেণী ও অপর দিক্ হইতে ইংরাজ সৈনিকগণ কর্তৃক তিনি এরূপভাবে আক্রান্ত হন, যে, ১৭৯৬ খৃষ্টাব্দের ১৭ আগষ্ট তারিখে, ২০০০ সহস্র সৈন্য ও নাবিক গণের সহিত, তাঁহাকে ইংরাজদিগের হস্তে বিনাযুদ্ধে আত্মসমর্পণ করিতে হয়।

